
GOUVÈNÈ CUOMO ANONSE INOGIRASYON LABORATWA FABRIKASYON 
AVANSE YO NAN BURGARD HIGH SCHOOL  

  
Pwojè Buffalo Billion nan ap prepare elèv yo pou soudi, izinaj ak djòb teknisyen 

otomobil  
  

W ap Wè Foto yo Isit la 
  

  
Jodi a, Gouvènè Andrew M. Cuomo te anonse inogirasyon yon nouvo Laboratwa Soudi 
(Welding Lab) dènye kri, ak renovasyon nan Laboratwa Machin-Zouti (Machine Tool 
Lab) ak Laboratwa Otomobil (Auto Lab) ki te la deja yo nan Burgard High School nan 
Buffalo. Inisyativ Buffalo Billion 3.2 milyon dola a sou direksyon Alfred State College ofri 
zouti wot teknoloji elèv yo bezwen pou yo fòme nan karyè nan soudi, otomobil ak lòt 
karyè davangad.  
  
“Edikasyon se premye etap la nan pèfeksyònman mendèv, epi New York pral kontinye 
ekipe jèn nou yo avèk zouti ak fòmasyon ki nesesè yo pou reyisit nan lavni”, Gouvènè 
Cuomo te deklare. “Pwojè sa a pral krere yon eksperyans aprantisaj pratik ki pral 
prepare elèv yo pou kolèj ak pou filyè anplwa nan fabrikasyon avanse a, epi li pral 
kontinye pwogrè ekonomik nou fè nan Rejyon Lwès New York la.”  
  
“Pandan vizit mwen an nan Burgard High School lane pase nan kòmansman 
konstriksyon an, mwen te rankontre elèv ki kounye a gen opsyon karyè ki disponib pou 
yo baze sou konpetans toutbon yo t ap aprann lekòl yo”, Gouvènè Adjwen an Kathy 
Hochul te deklare. “Envestisman yo nan endistri wot teknoloji a ap prepare elèv yo pou 
djòb ki peye byen nan lavni, sa ki ede reponn demann mendèv la epi elimine inegalite 
nan konpetans yo. Pwojè sa a se yon lòt efò nan kad Buffalo Billion nan k ap fè 
ekonomi rejyon lwès New York la vanse.”  
  
Reyabilitasyon bilding ki te la deja a fini ansanm avèk anpil modènizasyon ak nouvo 
ekipman nan laboratwa Otomobil, Soudi, ak Machin-Zouti yo nan Burgard High School. 
Laboratwa Machin-Zouti a ekipe avèk planch, dril, près ak aparèy pou rektifye dènye kri. 
Kounye a Laboratwa Otomobil la gen nouvo pant ak elevatè pou machin yo. Burgard 
ajoute ekipman nan yon nouvo dezyèm laboratwa soudi tou. Kou total pwojè ajoute 
ekipman nan Laboratwa Machin-Zouti, Laboratwa Soudi ak Laboratwa Otomobil la se 
800,000 dola nan 3.2 milyon dola finansman Buffalo Billion nan.  
  

https://www.governor.ny.gov/sites/governor.ny.gov/files/atoms/files/BurgardHighSchoolAdvancedManufacturingLabs.pdf


 

 

Elèv yo nan Burgard High School te jwe yon wòl aktif nan renovasyon yo, ap travay 
ansanm avèk ouvriye konstriksyon yo pou kreye pòs soudi yo.  
  
“Pandan kèk dènye ane ki sot pase yo Buffalo wè yon redrèsman nan kantite jèn k ap 
chwazi rete epi bati karyè yo nan WNY”, Prezidan, Direktè Jeneral ak Komisè Empire 
State Development, Howard Zemsky, te deklare. “Nan laboratwa fabrikasyon avanse 
Burgard High School la, elèv yo pral aprann nouvo konpetans ki pral pi ta ede yo jwenn 
djòb ki an demann yo epi kontribye nan bati yon mendèv pou endistri fabrikasyon 
avanse rejyon an.”  
  
Senatè Tim Kennedy te deklare, “Pandan Buffalo ap kontinye fè envestisman nan 
fabrikasyon avanse, lekòl yo nan vil la bezwen ankadreman an menm tan, pou yo 
kapab ame elèv yo avèk tip fòmasyon ak konpetans yo bezwen yo pou gen karyè 
satisfezan. Inogirasyon jodi a se yon fwa ankò prèv dèske New York ap fè sa y ap tann 
nan men li pou jenerasyon fiti nou yo, epi dèske Gouvènè Cuomo angaje nan kwasans 
ekonomik alontèm nan Buffalo.”  
  
Manm Asanble Crystal D. Peoples-Stokes te deklare, “Agrandisman Burgard la se 
yon trè bèl anons. Jan elèv yo te jwenn eksperyans nan jwe yon wòl nan pwosesis 
konstriksyon an pi bon toujou. Se yon egzanp ekselan ranfòsman fondasyon an pou 
mendèv ak ekonomi fiti nou an nan bay tout moun zouti ak ansanm konpetans nesesè 
yo pou yo reyisi.”  
  
Majistra Byron W. Brown te deklare, “Anons jodi a se yon lòt pa nan bon direksyon an 
pou prepare jenès nou an pou djòb lavni yo. Sa fè mwen plezi anpil dèske elèv yo nan 
Burgard High School pral benefisye kounye a yon nouvo Laboratwa Soudi dènye kri, ak 
renovasyon nan Laboratwa Machin-Zouti a ak Laboratwa Otomobil la. Mwen remèsye 
Gouvènè Andrew Cuomo ak Gouvènè Adjwen Kathy Hochul pou envestisman  
3.2 milyon dola yo fè nan jèn nou yo, nan kad inisyativ Buffalo Billion nan. Kounye a 
elèv Buffalo yo pral gen aksè a zouti wot teknoloji, sa ki pral prepare yo pou karyè ki 
peye byen.”  
  
Vis-Prezidan Kwasans Ekonomik nan Alfred State College, Craig R. Clark, 
te deklare, “Lè nou travay avèk elèv ak pwofesè ekselan yo nan Burgard pou chanje 
lavi yo gras a preparasyon elèv yo nan metye espesyalize sa fè yon diferans epi se yon 
bagay nou wè kòm misyon nou”.  
  
Sirentandan Dtè. Kriner Cash te deklare, “Bote toutbon pwojè sa a se jan li te fè elèv 
yo patisipe nèt depi nan kòmansman jiska la fen; yo te patisipe nan òganizasyon nouvo 
laboratwa a, epi yo te sèvi avèk konpetans yo nan soudi pou fabrike kabin yo. Sa ki pi 
bon toujou, gras a reyisit Pwogram Fabrikasyon Avanse a (Advanced Manufacturing 
Program) avèk Alfred State, yo te ajoute dezyèm laboratwa soudi sa a pou ogmante 
kapasite epi an menm tan imite laboratwa fabrikasyon toutbon nan endistri an. Mwen 
vle remèsye Gouvènè Adjwen Kathy Hochul, Manm Asanble Crystal Peoples-Stokes, 
Senatè Tim Kennedy, Alfred State, ak Buffalo Billion pou soutyen yo bay inisyativ sa 
a. Tout laboratwa yo isit la: Soudi, CAD/CAM, Otomobil, ak Machin-Zouti, modènize pou 
aprantisaj maksimòm avèk zouti ak lojisyèl dènye kri pou elèv nou yo kapab pare pou 
pase a yon nivo siperyè epi reponn bezwen endistri a. Elèv nou yo pral fè pati motè 
ekonomik ki ede rebati Etazini an.”  



 

 

  
Prezidan ak Direktè Jeneral Northland Workforce Training Center, Stephen 
Tucker, te deklare, “Nouvo laboratwa fabrikasyon avanse dènye kri yo nan Burgard ofri 
elèv yo opòtinite vin gen konpetans teknik 21yèm syèk la ki esansyèl pou reyisit 
endividyèl yo ak kalite jeneral rezèv mendèv la nan Rejyon Lwès New York. Elèv sa yo 
pral prepare pou antre dirèkteman nan mendèv la oswa pou kontinye edikasyon yo nan 
Northland Workforce Training Center.”  
  
Yo prevwa pral gen plis pase 20,000 djòb fabrikasyon avanse nan soudi, teknoloji 
otomobil, ak teknoloji machin-zouti avanse k ap disponib nan zòn Buffalo-Niagara a disi 
2020 poutèt retrèt ak kwasans endistri a. Elèv Burgard High School yo gen opòtinite 
prepare pou djòb wot teknoloji sa yo lè yo enskri nan Pwogram Fabrikasyon Avanse a, 
nan tèt ansanm avèk Alfred State College, Say Yes Buffalo ak Dream It Do It Western 
NY.  
  
Sa gen ladan opòtinite pou elèv yo pran kou nivo kolèj pandan dezyèm sik segondè a 
epi resevwa diplòm dezan etid inivèsitè nan men Alfred State College apre yon lòt ane 
kolèj apre gradyasyon yo nan dezyèm sik segondè. Prentan sa a, premye gwoup elèv 
yo nan pwogram sa a ki te kòmanse an 2014 pral gradye epi gen opòtinite vanse nan 
edikasyon yo nan Alfred State. Pwogram Fabrikasyon Avanse a nan Burgard kontinye 
ap devlope, avèk 30 elèv twazyèm ane dezyèm sik segondè k ap kontinye pou dezyèm 
ane yo nan pwogram nan epi 45 elèv dezyèm ane dezyèm sik segondè k ap kòmanse 
premye ane yo nan pwogram nan. Yo pral seleksyone apeprè 45 nan elèv premye ane 
dezyèm sik segondè yo ki te kòmanse pandan Otòn 2017 la pou Pwogram Fabrikasyon 
Avanse a pandan dezyèm ane dezyèm sik segondè yo nan Otòn 2018.  

